
Hópspjall
á netinu



Hópspjall á netinu á að vera jákvætt,
skemmtilegt og hjálplegt. 

Öll sem eru í spjallinu eiga að finnast þau
velkomin. 

Í hópspjalli á ekkert að vera sem þarf að fela.



Passið að allir séu með. Ef þið eruð með hópspjall,
t.d. með bekk, þarf að passa að allir í bekknum
séu með ef þeir vilja. 

Ef einhver í hópnum er ekki á samfélagsmiðlum
eða á ekki síma, þá þurfa þeir sem eru í spjallinu
að koma upplýsingunum áfram til þeirra (t.d. ef á
að hittast) og finna aðrar leiðir til að hafa
samskipti þar sem allir tilheyra hópnum.

Fylgist einnig með hvort ókunnugir eru í spjallinu.
Þeir eiga ekki að vera þar. Stundum gerist það að
ókunnugur fylgist með spjalli í langan tíma án
þess að einhver taki eftir því. Þá veit sá allt um
alla í spjallinu.

 



Látum aðra í spjallinu vita ef okkur langar
að taka skjáskot (screen shot) í spjallinu eða
ef við viljum geyma myndir sem eru sendar.
Það sést oftast ef einhver tekur skjáskot, en
það er kurteisi að spyrja leyfis. 

 



Ekki spamma. 

Pössum að senda ekki endalaust af
gildislausum skilaboðum sem eru bara til
að trufla spjallið eða til að fá neikvæða
athygli. 

 



Athugum hvað klukkan er þegar við ætlum
að senda skilaboð.

Á ákveðnum tíma dagsins eru flestir
sofandi og óþarfi að senda skilaboð þá.
Virðum aðra.



Ekki slúðra eða búa til drama.

Ef við misskiljum eitthvað eða erum ekki viss hvað sé
verið að meina, spyrjum. 

Látið fullorðinn sem þið treystið vita ef eitthvað gerist
í hópnum.

Athugið að það að segja frá er ekki það sama og að
slúðra.



Ef ykkur líður illa í spjallinu, segið frá og farið
úr því. Talið við fullorðinn sem þið treystið.

Ef þið sjáið að öðrum líður illa eða þið verðið
vitni af einelti - látið fullorðinn vita.



Vöndum okkur í samskiptum og verum
góð við hvert annað.

Hrósum og kommentum á jákvæðan hátt.

Hópspjall getur verið frábær samskiptaleið
ef það er farið eftir reglum og notað á
uppbyggilegan máta.



Snjallspjall plakat
Kennsluleiðbeiningar

SnjallSpjallið getur hjálpað ykkur við að
búa til reglur og viðmið í hópspjalli.

Kíkið á www.saft.is

Þar finnið þið:

Einnig er hægt að nálgast
Snjallspjallið á skrifstofu
SAFT og Heimilis og skóla


